
Ed. 354. Frumvarp

til laga um kosningar til Alþingis.

(Eftir eina umr. i Nd.).

Samhljóða þingskjali 254 með þeim lireytinguni, að þær greinar frumvarps- 
ins, er hér fara á eftir, liljóða nú svo sem liér segir:

28. gr.
Landslista skal fylgja til landskjörstjórnar skrifleg skýrsla uni það, liver 

stjórnmálaflokkur ber liann fram, undirrituð af flokksstjórninni. Slík skýrsla 
ein nægir, þegar uiii stjórnmálaflokk er að ræða, sem átt hefir fulltrúa á siðast 
háðu Alþingi, eða náð hefir 10(X) atkvæðum við síðustu alþingiskosningar, þar 
af að minnsta kosti 20 '/ greiddra atkvæða eða 500 atkvæðum í einu og sama 
kjördæmi.

Xú uppfyllir stjórnmálaflokkur ekki þessi skilvrði, og skal liann þá láta 
fylgja lista sínum og skýrslu til landskjörstjórnar skriflega yfirlýsingu frá eigi 
færri en 500 kjósendum, þar af eigi færri en 20% kjósenda á kjörskrá eða 250 
kjósenda í einu og sama kjördæmi, um að þeir fylli flokkinn, enda séu þeir



ekki í öðrum stjórnmálaflokki, er þátt tekur í þeim alþingiskosningum, er í 
hönd fara.

29. gr.
Við hinar sömu alþingiskosningar má enginn bjóða sig fram í fleiri kjör- 

dæmum en einu, vera á fleiri listum í Revkjavik en einum, vera í kjöri fvrir 
fleiri stjórnmálaflokka en einn, né heldur vera á landslista, ef hann er í kjöri sem 
utanflokkamaður í kjördæmi. Ekki má stjórnmálaflokkur bera fram nema einn 
landslista við sömu alþingiskosningar.

Nú berst yfirkjörstjórn í Revkjavík listi, er nafn manns stendur á án þess 
að skriflegt leyfi hans fylgi, eða maður hefir skriflega leyft nafn sitt á fleirum 
listum en einum, og skal þá vfirkjörstjórnin nema það nafn burt af listanum 
eða listunum. Hið sama gerir landskjörstjórn, ef henni berast landslistar með 
sömu ágöllum.

30. gr.
Á framboðslista í Reykjavík skulu að jafnaði vera tvöfalt fleiri nöfn fram- 

bjóðenda en kjósa á þingmenn í hvert skipti, en aldrei fleiri. Nú berst yfir- 
kjörstjórn í Reykjavík listi með fleirum nöfnum en tilskilið er, og skal þá nema 
af listanum öftustu nöfnin, sem fram vfir eru tilskilda tölu.

Á landslista skulu vera nöfn frambjóðenda flokks í kjördæmum, þó eigi 
fleiri frambjóðenda úr neinu kjördæmi en þar á að kjósa þingmenn og vara- 
þingmenn (í Reykjavík).

Nú eru fleiri frambjóðendur af hálfu flokks í kjördæmi en þar á að kjósa 
þingmenn, og sker þá flokksstjórnin, sbr. 28. gr., úr því, hver eða hverjir þeirra 
skuli teknir á landslista. Á landslista skulu nöfn frambjóðendanna sett eftir 
stafrófsröð.

Stjórnmálaflokki er heimilt að láta fylgja landslista sínum til landskjör- 
stjórnar skrá yfir frambjóðendur flokksins i kjördæmum i þeirri röð, er flokk- 
urinn óskar, að þeir hljóti uppbótarþingsæti.

Röðina á Iandslista að kosningu lokinni ákveður landskjörstjórn samkvæmt 
ákvæðum 128. gr.

Frambjóðanda í kjördæmi er heimilt að afsala sér rétti til landslistasætis, 
enda tilkynni hann það landskjörstjórn áður en framboðsfrestur fyrir landslista 
er liðinn, sbr. 26. gr., og verður hann þá ekki tekinn á listann.

39. gr.
Þegar úrskurðað er, hverjir landslistar verði í kjöri, merkir landskjörstjórnin 

þá með bókstöfum, A, B, C o. s. frv., eftir þeirri röð, er heiti stjórnmálaflokk- 
anna, sem listana bjóða fram, verða í, er þeim er raðað í stafrófsröð.

Því næst gerir landskjörstjómin þegar i stað almenningi kunna listana með 
auglýsingu í útvarpi og í Lögbirtingablaðinu, þannig, að greindur er bókstafur 
hvers lista, og nöfn frambjóðendanna á hverjum lista í þeirri röð, er stjórn þess 
flokks, sem listann býður fram, hefir tiltekið, eða í stafrófsröð, ef flokksstjórnin 
hefir ekki raðað þeim, og skal tilgreina um hvern lista, hvort hann er óraðaður 
samkv. 30. gr. stafl. a., eða raðaður samkv. staflið b. sömu gr.



51. gr.
Eyðublað undir kjörseðil til atkvæðagreiðslu á kjörfundi við óhlutbundnar 

kosningar skal vera ca. 11 cm. á breidd. Þvi skal vera skipt í tvo hluta með ca. 
y% cm. breiðum, svörtum borða þvert yfir seðilinn. Efri hlutanum skal aftur 
skipta með feitum þverstrikum í skákir ca. 2 cm. háar og svo margar sem ætla 
má, að frambjóðendur verði flestir i kjördæmi. Neðri hlutanum skal einnig 
skipta með feitum þverstrikum í skákir ca. 1 cm. háar og svo margar sem ætla 
má, að landslistar verði flestir.

Efri hluti eyðublaðsins er fvrir kjörseðil í kjördæmi, en neðri hlutinn er 
landskjörseðill.

54. gr.
Kjörseðla, sem notaðir verða á kjörfundi við óhlutbundnar kosningar, skal 

fullgera á þennan hátt:
Á kjörseðlana skal prenta með skýru, stóru letri nöfn allra frambjóðendanna 

í kjördæminu, eitt nafn í hverja skák, á efri liluta eyðublaðsins, og skal greina 
við nafn hvers frambjóðanda, fyrir livern stjórnmálaflokk hann er í kjöri, á 
þann hátt að prenta neðan við nafn hans jafnframarlega, en með smærra letri: 
Fram bjóðandi.......................f  lokksins. •

Nú er frambjóðandi utan flokka, og skal þá á sama hátt prenta neðan við 
nafn hans: Frambjóðandi utan flokka.

Báðar línurnar skulu sem næst fylla út í liæð skákarinnar.
Frambjóðendum skal raða á kjörseðil eftir þeirri röð, er heiti stjórnmála- 

flokkanna, sem frambjóðendurnir eru i kjöri fyrir, verða í, er þeim er raðað í 
stafrófsröð, þannig, að frambjóðandi eða frambjóðendur þess stjórnmálaflokks, 
sem á heiti, er fyrst verður í röðinni, standi efstir á seðlinum o. s. frv. Nöfn 
frambjóðenda sama stjórnmálaflokks i sama kjördæmi skulu jafnan standa 
saman, en innbyrðis skal þeim raðað eftir stafrófsröð.

Nöfn frambjóðenda utan flokka skulu standa neðst á seðlinum eftir staf- 
rófsröð.

Eigi tveir eða fleiri frambjóðendur að öllu leyti samnefnt, skal einkenna 
þá með heimilisfangi eða stöðu.

Á neðri hluta eyðublaðsins skal ætla hverjum landslista eina skák. í henni 
skal standa með skýru, stóru letri bókstafur landslista og aftan við hann i sömu
línu: Landslisii..............................flokksins. Landslistum skal raðað i skákirnar
í stafrófsröð. Að minnsta kosti eins cm. breitt bil skal vera fyrir framan hvert 
nafn frambjóðanda og hstabókstaf.

Landskjörstjórn skal sjá um, að landskjörseðlar séu fullgerðir á fyrir- 
skipaðan hátt.

69. gr.
Kjósandi utan kjörfundar, er kjósa vill landslista, ritar bókstaf listans á 

kjörseðilinn.
Kjósandi í Reykjavík utan kjörfundar, sem vill kjósa landslista, en ekki lista 

kjördæmisins, ritar þó Landslisti framan við listabókstafinn.



76. gr.
Kjörfund skal setja á kjörstað eigi síðar en kl. 12 á hádegi, en i kaupstöð- 

um kl. 10 árdegis, og skal þá viðstödd öll kjörstjórnin. Sé hún ekki öll við- 
stödd, taka varamenn sæti, en séu þeir eigi heldur viðstaddir, kveður sá eða 
þeir, sem við eru úr kjörstjórninni, valinkunnan mann eða menn af kjósend- 
um til að taka sæti i kjörstjórninni, og halda þeir sæti sínu unz hinir koma.

Sé kjörfundur settur fyrr en kl. 12 á hádegi, skal það auglýst með þeim 
fvrirvara og á þann hátt, sem segir í 19. gr. 2. málsgr.

89. gr.
Ef landslisti eða landslistar eru í kjöri, og kjósandi vill greiða landslista 

atkvæði en ekki frambjóðanda i kjördæmi, eða í Reykjavík ekki lista kjör- 
dæmisins, setur hann kross fyrir framan bókstaf þess landslista, er hann vill 
kjósa af þeim, sem í kjöri eru.

110. gr.
Atkvæði skal meta ógilt:

1. ef kjörseðill er auður,
2. ef ekki verður séð, við bvern frambjóðanda eða lista er merkt, eða ef ekki 

verður séð með vissu, hvort það, sem stendur á utankjörfundarseðli, get- 
ur átt við nokkurn af framlijóðendum þeim eða listum, sem í kjöri eru,

3. ef merkt er við nöfn fleiri frambjóðenda en kjósa á, eða fleiri listabókstafi 
en einn, eða tölumerkt nöfn á fleirum listum en einum, eða skrifuð fleiri 
nöfn á utankjörfundarseðil en frambjóðendanna, sem kjósa á, eða fleiri en 
einn listabókstafur,

4. ef áletrun er á kjörseðli fram yfir það. sem fvrir er mælt, eða annarleg merki, 
sem ætla má, að sett séu af ásettu ráði til að gera seðilinn auðkennilegan, eða 
ef eitthvað er innan í utankjörfundarseðli, sem ætla má að hafi verið sett 
þar í sama skyni,

5. ef merkt er á sama kjörseðli við landslista eins flokks og framhjóðanda 
annars flokks eða utan flokka, eða í Reykjavik landslista eins flokks og 
kjördæmislista annars flokks eða utan flokka, eða ef merkt er á sama kjör- 
seðli við fleiri en einn landslista,

6. ef kjörseðill er annar en kjörstjórn eða kjörstjóri liefir löglega afhent.

111. gr.
Atkvæði skal ekki meta ógilt, þó að gallað sé, ef greinilegt er, livernig það á 

að falla, nema augljóslega komi í bága við framangreind ákvæði. Þannig skal 
taka gilt atkvæði, þó að merkt sé aftan við nafn eða listabókstaf, þó að kross sé 
ólögulegur, þó að á utankjörfundarseðli sé sleppt föðurnafni eða ættarnafn eitt 
sett, ef greinilegt er eftir sem áður, við livern átt er, þó að titill og heimili fylgi 
nafni, þó að orðið listi eða landslisti fylgi listabókstaf að óþörfu, þó að í stað lista- 
bókstafs standi heiti stjórnmálaflokks, sem landslista hefir í kjöri, o. s. frv.

í kjördæmi, þar sem kjósa á tvo þingmenn, er atkvæði gilt, þó að ekki sé 
kosinn nema einn frambjóðandi.



Lista í Reykjavík telst atkvæði, þó að láðst hafi að merkja við listabókstaf, 
ef nafn eða nöfn á honum eru tölusett eða krossað við nafn, enda séu ekki aðrir 
gallar á.

112.gr.
Nú hefir kjósandi kosið frambjóðanda eða frambjóðendur eða lista flokks 

í kjördæmi og jafnframt orðið á að merkja við landslista hins sama flokks, og 
skal þá að vísu taka seðilinn gildan sem atkvæði greitt frambjóðanda eða fram- 
bjóðendum eða í Revkjavík lista kjördæmisins, en landslistann skal þá telja 
ókosinn.

Sama gildir, ef kjósandi í tvímenningskjördæmi, er kosið liefir frambjóð- 
endur tveggja flokka, merkir jafnframt við landslista annarshvors flokksins.

116. gr.
Til þess að finna, hverjir frambjóðendur bafa náð kosningu á hverjum lista 

í Reykjavík, skal telja saman atkvæði hvers einstaks frambjóðanda á þann hátt, 
sem nú skal greina:

Kjörstjórnin telur saman alla þá kjörseðla hvers lista, þar sem kjósendur 
hafa enga breytingu gert á röð frambjóðenda á iistanum, og á efsti frambjóð- 
andi hvers lista jafnháa atkvæðatölu samanlagt á þeim kjörseðlum og seðlarnir 
eru margir, en hver hinna frambjóðendanna það brot af hinni sömu atkvæðatölu, 
að i teljara þess sé tala þeirra þingmanna og varaþingmanna, sem kjósa á, að 
frádreginni tölu þeirra frambjóðenda, sem framar standa á listanum, og í nefn- 
ara þess tala þeirra þingmanna og varaþingmanna, sem kjósa á.

Síðan tekur kjörstjórnin alla þá kjörseðla bvers lista, þar sem kjósendur 
liafa gert meiri eða minni breytingar við röð frambjóðendanna á listanum, 
og reiknar saman atkvæðatölu hvers frambjóðanda á þessum kjörseðlum eftir 
framangreindri reglu. Hafi kjósandi aðeins sett tölu við eitt nafnið eða nokkuð 
af þeim, eða strikað yfir nafn eða nöfn, telst hann una við röðina að öðru levti, 
og þokast þeir frambjóðendur, sem ekki er merkt við, aðeins tii við tilfærslu eða 
brottfall hinna; sé strikað j'fir nafn frambjóðanda á kjörseðh, telst honum ekk- 
ert atkvæði né hluti úr atkvæði á þeim seðli.

Kjörstjórnin leggur samanlagða atkvæðatölu livers frambjóðanda á þess- 
um kjörseðlum við samanlagða atkvæðatölu hans á þeim kjörseðlum, þar sem 
engin breyting var gerð á röð frambjóðendanna á lista hans, og er þar með fund- 
in endanleg atkvæðatala hvers frambjóðanda.

Þeir frambjóðendur, sem hæsta liafa fengið samanlagða atkvæðatölu á 
hverjum lista samkvæmt því, sem að framan segir, hafa náð kosningu sem þing- 
menn listans í þeirri röð, sem atkvæðatölur þeirra segja til, og svo margir sem 
listanum ber eftir atkvæðamagni hans. Ef tveir eða fleiri frambjóðendur hafa 
fengið jafnmörg atkvæði, sker hlutkesti úr á milli þeirra eftir reglum 119. gr.

122. gr.
Yfirkjörstjórnir skulu tafarlaust senda landskjörstjórn skýrslur yfir at- 

kvæðatölurnar, hver úr sínu kjördæmi. í skýrslunum skal tilgreina:



1. Hve mörg gild atkvæði hafi fallið á hvern þeirra Iandslista, sem í kjöri voru, 
og hve mörg þar af á hvern frambjóðanda landslistans persónulega.

2. I einmenningskjördæmum, hve mörg gild atkvæði hafi fallið á hvern fram- 
bjóðanda persónulega.

3. I tvímenningskjördæmi, hve mörg gild atkvæði hafi fallið á hvern fram- 
bjóðanda persónulega, hvernig samkosningar hafi fallið, og hverjir fram- 
bjóðendur hafi verið kosnir einir sér og hve oft.

4. I Reykjavik, hvaða atkvæðatala hafi fallið á hvern lista fyrir sig, og hvern- 
ig atkvæðatala hvers lista skiptist milli frambjóðendanna á hverjum lista 
fyrir sig, samkv. 116. gr.
Skýrslunum skulu fylgja skilríki frambjóðendanna og í Reykjavík listanna 

um það, fyrir hvern stjórnmálaflokk þeir hafa verið í kjöri, þau er fylgdu 
framboðum þeirra.

Landskjörstjórn lætur yfirkjörstjórnum i té evðublöð undir þessar skýrslur.

127. gr.
Til þess að finna, hvernig uppbótarsætum ber að skipta á milli þing- 

flokka, skal fara þannig að: Fyrst skal finna meðaltal atkvæða á hvern kjör- 
dæmiskjörinn þingmann þess þingflokks, er fæst hefir atkvæði á hvern þing- 
mann, og er það hlutfallstala kosningarinnar. Síðan skal skrifa atkvæðatölur 
hinna annara þingflokka, hverja afturundan annari i sömu línu, og deila i þær 
hverja um sig tölu þingmanna hlutaðeigandi flokks kosinna i kjördæmum, fyrst 
að viðbættum 1, síðan 2, þá 3 o. s. frv. unz síðustu útkomur geta á þennan hátt 
ekki orðið jafnari hlutfallstölunni. Útkomurnar skal skrifa í röð niður undan 
atkvæðatölunum. Uppbótarþingsætum skal úthluta til þingflokka eftir tölum 
þessum þannig, að fvrsta uppbótarþingsætið fellur til þess þingflokks, sem hæsta 
á útkomuna, annað til þess, sem á hana næsthæsta, og síðan áfram eftir hæð 
talnanna, unz eitt uppbótarþingsæti hefir fallið á hverja þeirra, nema 11 upp- 
bótarþingsætum hafi verið úthlutað áður. Þó skal því aðeins úthlutað uppbótar- 
þingsæti á tölu lægri en hlutfallstalan, að enginn annar þingflokkur hefði fengið 
hærri atkvæðatölu á hvern þingmann, ef hann hefði bætt við sig því þingsæti.

Verði útkomur tveggja eða fleiri flokka jafnar áður en lokið er úthlutun 
uppbótarþingsæta, og eigi báðir eða allir tilkall til uppbótarþingsætis, skal varpa 
hlutkesti um, hverjum flokknum skuli úthluta uppbótarþingsæti, og haga hlut- 
kestinu á þann hátt, sem fyrir er mælt i 119. gr.

128. gr.
Til þess að finna, hverjir frambjóðendur hvers þingflokks hafa náð uppbót- 

arþingsæti, skal fara þannig að: Fvrst skal nema af landslista flokksins alla þá 
frambjóðendur, sem náð hafa kosningu í kjördæmum. Þá frambjóðendur, sem 
kunna að hafa náð kosningu sem varaþingmenn i Reykjavík, skal þó eigi nema 
af listanum að svo stöddu. Því næst skal skrá við nöfn frambjóðendanna per- 
sónuleg atkvæði þeirra hvers um sig í kjördæmum. Ef eftir eru á listanum tveir 
eða fleiri, sem í kjöri hafa verið í sama kjördæmi, skal nema þá alla burt, nema 
þann einn fyrir hvert kjördæmi, sem liæsta hefir atkvæðatölu. Því næst skal



raða þeim frambjóðendum, sem eftir eru á listanum, þannig, að sá, sem hæsta 
atkvæðatölu hefir, verði efstur, sá, sem að honum frágengnum hefir atkvæða- 
tölu, er nemur hæstri hundraðstölu gildra kjörseðla i kjördæmi sínu, næstefstur, 
o. s. frv. á víxl.

Hafi þingflokkur notað sér heimild 30. gr. til íhlutunar um röð frambjóð- 
enda á landslista, skal á sama hátt og áður segir nema af skrá flokksins alla þá, 
sem ekki koma til greina við úthlutun uppbótarþingsæta. Þeir, sem þá eru eftir á 
skránni, skipast í þriðja livert sæti landslistans í þeirri röð, sem þeir nú eru, 
þannig að efsti frambjóðandi á skránni verður þriðji á landslistanum, annar 
frambjóðandi hinn sjötti o. s. frv., liafi liann eigi áður hlotið sæti á lionum sam- 
kvæmt reglum 1. málsgr. þessarar gr. Að öðru leyti skipast sæti landslistans sam- 
kvæmt reglum 1. málsgr. Ef þingflokkur hefir ekki haft landslista í kjöri, en á 
þó tilkall til uppbótarsæta, skal landskjörstjórn gera þeim flo'kki uppbótarsæta- 
lista, er sé skipaður öllum frambjóðendum flokksins í kjördæmum, þó ekki fleiri 
frambjóðendum fyrir neitt kjördæmi en þar átti að kjósa þingmenn og varaþing- 
menn (í Reykjavík). Hafi fleiri verið í kjöri af hálfu þess flokks í kjördæmi en 
þar átti áð kjósa þingmenn, tekur sá eða þeir frambjóðenda sæti á uppbótarsæta- 
listanum, sem hefir hæsta eða hærri atkvæðatölu í kjördæminu. Því næst nemur 
landskjörstjórn þá frambjóðendur af listanum, sem hafa náð kosningu í kjör- 
dæmi, og skipar þeim, sem þá eru eftir, í röð á listanum samkv. reglum 1. máls- 
gr. þessarar gr. Ef frambjóðendur liafa jöfn atkvæði við niðurskipun á lista eða 
til uppbótarþingsætis, ræður hlutkesti milli þeirra eftir reglum 119. gr.

Skorti nú á, að eftir séu á lista þingflokks tvöfalt fleiri nöfn en listanum 
liafa hlotnazt uppbótarþingsæti, nefnir hlutaðeigandi flokksstjórn til menn, sem 
koma neðst á listann, eftir því sem til þarf til viðbótar á listann, og skal veita 
henni hæfilegan frest til þess.

Þeir, sem nú standa efstir á landslista livers þingflokks, liafa náð kosningu 
sem landskjörnir þingmenn, svo margir af hverjum landslista sem hlutaðeigandi 
þingflokki hafa lilotnazt uppbótarþingsæti.


